
ХУЛОСАИ 

комиссияи ташхисии Шӯрои диссертатсионии 6D.КОА-035-и назди Донишгоҳи 

давлатии Бохтар ба номи Носири Хусрав оид ба диссертатсияи номзадии 

Бубиев Мумин Чоршанбиевич дар мавзӯи «Методикаи мукаммалгардонии 

фаъолияти таълимии хонандагон тавассути таҷрибаҳои намоишӣ аз физика дар 

муассисаҳои таҳсилоти миѐнаи умумӣ», ки барои дарѐфти дараҷаи илмии 

номзади илмҳои педагогика аз рӯйи ихтисоси 13.00.02 – назария ва методикаи 

омӯзишу парвариш (методикаи таълими физика) пешниҳод гардидааст. 

 

Ислоҳоти соҳаи маориф, ки имрӯзҳо дар ҷумҳурӣ идома дорад, пеш аз 

ҳама, баланд бардоштани сатҳи таълимро дар назар дорад. Дар ин раванд 

босамар истифода намудани усулу технологияҳои нав нақши муҳим мебозад.  

Фанни физика дар таҳсили муассисаҳои таълимии миѐнаи умумӣ ҷои 

намоѐнро ишғол намуда дар васеъшавии ҷаҳонбинии хонанда, ҷиҳати рағбат 

пайдо кардан ба навовариҳои техникию муҳандисӣ мусоидат менамояд. Физика 

дар тарбияи ибтидоии табиатшиносии ҷавонон фанни мувофиқ буда, дар онҳо 

тафаккури илмӣ-эҷодиро бедор мекунад. Соҳаи физика барои омӯзиши 

масъалаҳои илмии муҳити табиати атроф мавқеи хос дорад. 

Имрӯзҳо дар амалишавии таълими фардӣ, ҳангоми ташкили фаъолияти 

таҷрибавии хонандагон, ба вуҷуд овардани омодагии таҷрибагузаронии 

синфҳои болоӣ дар синфхонаи физика, ки истифодаи таҷҳизоти муосир танҳо 

барои гузаронидани таҷрибаҳои фронталӣ пешбинӣ шудааст, мушкилиҳо 

мавҷуд мебошад. 

Таълими физикаро фақат дар намуди машғулиятҳои назариявӣ тасавввур 

кардан лозим нест, гарчанде дар дарсҳои назариявӣ низ таҷрибаҳои намоишӣ 

истифода мешаванд. Корҳои озмоишӣ мароқи хонандагонро барои донистани 

муҳити атроф, дурустии ҳодисаҳо, дарки ҳодисаҳои физикӣ зиѐд  намуда, ба 

масъалаи гузошта шуда ҷавоби қаноатбахш медиҳад. Ҳангоми машғулиятҳо, 

албатта усули мустақилона иҷро намудани кори амалиро аз тарафи худи 

хонанда истифода бурдан муфид аст. 

Барои баланд бардоштани сатҳу сифат ва самаранокии омӯзиши физика бо 

роҳҳои такмили ташкилию методӣ, баланд бардоштани фаъолияти таҷрибавии 

хонандагон, иҷрои таҷрибаҳои намоишӣ дар синфхонаи физикӣ ба роҳ монда 

мешавад. 

Барои дуруст ташкил намудани раванди омӯзиш, ҳангоми дохил намудани 

усули нав дар дарс, якчанд шартҳои педагогӣ бояд риоя карда шаванд: 

 дар хонандагон тарбия намудани хоҳишу рағбати хондан, гузоштани 

мақсад дар аввали дарс, инкишофи шавқи маърифатӣ ва зарурияти 

омӯзиш, зарурияти азхудкунии усулҳои фаҳмиши илмӣ, роҳнамоӣ 

намудани онҳо ба корҳои мустақилона ва таҳқиқотӣ; 

 муносиб будани омӯзиши маводҳои нав ба дараҷаи инкишофи фикрии 

хонандагон; 

 ба хонандагон додани вазифа мувофиқи қобилияташон, зеро қобилияти 

азхудкунӣ меъѐри муайян дорад; 

 тартиб додани барнома ва аз рӯи он ба роҳ мондани омӯзиш; 

 якдигарфаҳмӣ дар байни омӯзгор ва хонанда барои омӯзиши 

бомувафақият, мароқ зоҳир намудани омӯзгор барои хубтар аз худ 

намудани барнома аз ҷониби хонандагон. 

Шиносоӣ бо усул ва техникаи таҷрибаҳои намоишӣ ба ташаккулѐбии 

шавқу рағбати хонандагон мусоидат менамояд. 

Хусусиятҳои инкишофи фардии ҳар як хонанда дар мувофиқат ба 

қобилияти вай, шавқу рағбат, татбиқи омӯзиши фардиро имконият медиҳад. 

Амалишавии раванди таълими фардиро омӯзиши маводи таълимии 

гуногунҷабҳа ва фаъолияти таҷрибавии хонандагон дар машғулиятҳои озмоишӣ 

таъмин мекунад. 

Зарурати таҷрибаҳои намоиширо тасдиқ намуда, қайд кардан мумкин аст, 

ки он бояд на танҳо омӯзонад, балки барои инкишофи тафаккур, 

мушоҳидакорӣ, маҳорати тасаввури эҷодии хонандагон мусоидат намояд. 

Дар раванди таҳқиқот унвонҷӯ чунин навгониҳои илмӣ ба даст овардааст: 

 моҳияти ба амал даровардани таълими маҷмўи таҷрибаҳои намоишӣ дар 

муассисаҳои таҳсилоти миѐнаи умумӣ муайян карда шуд; 

 роҳҳои таълими маҷмӯи методии таҷрибаҳои намоишӣ бо мақсади 

инкишофи тафаккур ва қобилияти эҷодии хонандагон пешниҳод карда 

шуд; 

 тавсифи педагогии ҳолати муосири таҷрибаҳои намоишӣ аз физика, 

маълум намудани камбудиҳои дидактикӣ ва техникӣ ҳангоми гузориши 

таҷрибаҳо ва таъсири онҳо ба самаранокии таҷрибаҳо маълум карда шуд; 

 роҳҳои бартараф намудани камбудиҳои ҷойдошта вобаста ба комѐбиҳои 

илм ва техника муайян гардид; 

 намунаҳои таҷҳизот барои машғулиятҳои намоишӣ, боназаргирии усулҳои 

истифодаи онҳо пешниҳод карда шуд; 

 як қатор таҷрибаҳои намоишии физикӣ бо истифода аз технологияи 

навини информатсионӣ гузаронида, пешкаш карда шуд; 

 асбобҳои муосири намоишӣ, озмоишӣ, ченкунӣ ва натиҷагирӣ дар якҷоягӣ 

бо тахтаи электронӣ ва воситаҳои дигари техникӣ истифода карда шуд; 

 роҳҳои ҷалби хонандагон ба фаъолияти маърифатӣ оид ба иҷрои 

таҷрибаҳои намоишӣ аз физика дар марҳилаи омӯзиши маводи нав, такрор 

ва ҷамъбаст, ҳангоми ҳалли масъалаҳои таҷрибавӣ-таҳқиқотии хислати 

конструксионӣ дошта, дар раванди истифодаи алоқаи байни фанҳои 

физика бо химия пешниҳод карда шуд.  

Диссертатсияи мазкур бо талаботи банди 44-и Низомномаи намунавӣ оид 

ба Шӯрои диссертатсионӣ, ки бо Қарори Ҳукумати Ҷумҳурии Тоҷикистон аз 26 

ноябри соли 2016, таҳти №505 тасдиқ шудааст, мувофиқ мебошад. 

Диссертатсия аз тарафи муаллиф мустақилона иҷро шуда, мазмуну 

мӯҳтавояш ба мавзӯю мақсадҳои таҳқиқот мувофиқат менамояд. Натиҷа ва 

нуқтаҳои навини илмии барои ҳимоя пешниҳодшуда, саҳми шахсии муаллифи 

диссертатсияро нишон медиҳад. 

Мавзӯъ ва мазмуни таҳқиқот бо шиносномаи ихтисоси 13.00.02.-назария ва 

методикаи омӯзишу парвариш (методикаи таълими физика), ки аз рӯйи он ба 

Шӯрои диссертатсионӣ мувофиқи фармоиши Комиссияи олии аттестатсионии 

назди Президенти Ҷумҳурии Тоҷикистон аз санаи 29-уми январи соли 2018, 

таҳти №7 ҳуқуқи қабули диссертатсияҳо барои ҳимоя дода шудааст, мувофиқ 

мебошад. Ҳамзамон таҳқиқот ба талаботи Феҳристи ихтисосҳое, ки аз рӯйи 

онҳо дар Ҷумҳурии Тоҷикистон унвони илмӣ дода мешавад, мувофиқат 

мекунад. 

Натиҷаҳои асосии таҳқиқот дар 20 мақолаҳои илмию датурҳои таълимӣ, аз 

ҷумла 4 мақола дар маҷаллаҳои илмии тақризшавандаи Комиссияи олии 

аттестатсионии назди Президенти Ҷумҳурии Тоҷикистон ва Комиссияи олии 

аттестатсионии вазорати маориф ва илми Федератсияи Россия ба табъ расонида 

шудаанд ва ҳамаи онҳо бо мазмуну мундариҷа ва мавзӯи рисолаи илмӣ 

бевосита алоқаманд мебошанд. Дар интишорот натиҷаҳои асосӣ, хулосаҳои 

таҳқиқот ва тавсияҳои муаллиф инъикос ѐфтаанд. 

Саҳми шахсии унвонҷӯ дар таҳқиқ ва ба даст овардани натиҷаҳо тавассути 

навъҳои гуногуни фаъолият: илмӣ, педагогӣ, ташкилӣ ва методӣ зоҳир 

гардидааст. 

Натиҷаҳои ҳосилшуда, ки дар хулосаҳои ҷамбастии диссертатсия ифода 

ѐфтаанд, фарзияи таҳқиқотро тасдиқ менамоянд ва ҳаллу фасли доираи 

масъалаҳои онро собит месозанд. 

Автореферат мутобиқат бо мантиқи таҳқиқ таҳия гардида, муҳтавои 

асосии таҳқиқотро инъикос менамояд. Натиҷаҳои илмие, ки унвонҷӯ ба даст 

овардааст, ба ихтисоси 13.00.02 назария ва методикаи омӯзишу парвариш 

(методикаи таълими физика) мувофиқат мекунанд. 

Дар таҳқиқоти диссертатсионии Бубиев Мумин Чоршанбиевич истифодаи 

мавод бидуни иқтибос ба муаллиф ѐ маъхаз мавҷуд нест. Ҳамаи сарчашмаҳои 

истифодашуда бо ишора ба муаллиф ѐ маъхаз тавассути иқтибос ба расмият 

дароварда шудаанд, ки аз риоя шудани банди 109-и Низомномаи намунавӣ оид 

ба Шӯрои диссертатсионӣ гувоҳӣ медиҳад. 

Комиссияи ташхисӣ тибқи Банди 55-и Низомномаи намунавӣ оид ба 

Шӯрои диссертатсионӣ, ки бо Қарори Ҳукумати Ҷумҳурии Тоҷикистон аз 26 

ноябри соли 2016, таҳти №505 тасдиқ гардидааст, пешниҳод менамояд: 

Диссертатсияи Бубиев Мумин Чоршанбиевич дар мавзӯи «Методикаи 

мукаммалгардонии фаъолияти таълимии хонандагон тавассути таҷҳизотҳои 

намоишӣ аз фанни физика дар муассисаҳои таҳсилоти миѐнаи умумӣ» барои 

дарѐфти дараҷаи илмии номзади илмҳои педагогогика аз рӯйи ихтисоси  



4 
 

 


